
Kôi Biritaniya deru ru, 
Furans ru wadir ni jirigisi tra 
Fôru Biritaniya ŋa fî cagirei 
goyi juwirti.

London

Kôi ginna ru kui deruu gêni 
tra suru huma «London» 
intigi. Gêni ai London mire 
gêna ginna ru bui.

London duro wêtira môfuna 
mara kiša ŋûlli ye gîskei ye 
ru cûu dîraa daa tî ni addi 
diganu.

Kôi tani London 
duro jiiŋa ru 
yege tra durusu 
suru huma 
«London Tauwa» 
intigire kôi huma 
deru. Kôi te ru 
añii aliga asuu ru 
toptira musu dîi 
dudur. Înnii na 
amma ginuwaa 
kege.

Te ru bara London duro kôi 
tra kuri deru ni sa tra suru 
huma «Big Ben» intigaa 
dudur.

Sa te bini geentire 
ŋila 150. Sa ai 
mire ina London-a 
hanada tra.  

Iston
Henci

London nu aga kôi kuri tra deru. 
Kôi te ru êya môfuna turomptira 
dudur. Êya ta dompire bini ŋila 
5.000 gor.

Êya ta sura huntaa Iŋklisu ru 
«Iston Henci». Ciiru êya ara 
turomptira aũ domuraa aũ 
hanayiŋire bêyi. Te mire bini 
dompire anuu jilan nu.

Iston Henci sor ni gêni kuri tra 
«Dôfar» intigaa deru. Gêni ai fôru 
cî raa cii.  Fôru cî raa êya cuwa 
buru durusa ciki.

Mura daru huntuu ba 55. Ña 
êya mura cuwaa? Bûũ te ginna 
mûta hunaa cuwa jillan nu.

Dôfar

Weilz

Tani te ru bara gêni tra suru 
huma «Weilz» intigaa deru. Kôi 
te ru dîdir tra hadina hunaa irri 
ziri tra raa filinii cii. Ini ginna ziri 
zicincin, ciiru hadinaã cuwa. Kîri 
ai dîdiruũ ŋa hadina hunaa filidi 
ru turkiinii cii.

Iskotulan

Tani te ru bara nii tra suru 
huma «Iskotulan» intigaa 
êršenir. Nii ai duro añaa aliga 
ariya kaga sura huntaa «kilts» 
intigaa musuru dîri. Añii ai fofi 
tra suru huma «bagpayips» 
intigire wawii cii.

Edimbira

Nii ai Iskotulan intigaa duro 
gêni tra suru huma «Edimbira» 
intigaa deru. Kôi te ru kiša aũ 
ôwuze tra-a daazu. Aũ ai ôwuza 
amma ginna capci ni girsu geyi 
ni te bara mura môgureyintu 
(môgura tigissiru).

Gilasgo

Tani te ru bara gêni tra suru 
huma «Gilasgo» intigaa 
deru. Kôi te ru, kôi tra suru 
huma «Kelfingrofe» intigaa 
deru ni dudur.

Gêni ai Gilasgo intigaa buru bui 
ni ina muntu aũ-i gisigaa ye 
durugaa ye ciki. 

Nors 
Ayirlan

Kôi ginna ru cire ru 
deruu suru huma «Nors 
Ayirlan» intigi. Kôi ai 
ru zûrona êya ru amma 
geentira kaga dudur. 
Zûrona ta mûta ba 
durusa 40.000 gora ru 
geeda.

Înnii na amma môfuna yî raa 
zûron Iskotulan ye Nors Ayirlan 
ye kûi dirtigire burayintu.

Nii ai Biritaniya intigaa nii 
buru gali. Aũ-i teroo, ina 
ginuwa ginna durugi ni layiŋ 
ni. Nima mire niya dînaã duro 
niya ba ni jigina tra.

